
Deɛ Ɛsɛ Wo Hunu Fa Akwanywa a wo wɔ fa Atenaeɛ ho sɛ wo yɛ Panin a wo nkoara wo
nam anaa Mpanimfoɔ Abusuakuo W'aba Foforɔ

Sɛ wo yɛ panin a wo nkoara wo nam a W'aba Foforɔ anaa wo ka Mpanimfoɔ abusuakuo a
W'aba Foforɔ a, wo wɔ ho kwan sɛ wo nya atenaeɛ wɔ New York Kuropɔn mu sɛ wo nni baabi
papa a wobɛda a anaa wo ntumi ntua dan a wobɛtena mu ka. Wo yɛ obi a "W'aba Foforɔ" sɛ wo
baa United States wɔ Ɔbenem 15, 2022 anaa akyi a na worehwehwɛ banbɔ a.

Wo yɛ "panin" sɛ w'adi mfeɛ 18 anaa deɛ ɛboro saa a. Wo yɛ "mpanimfoɔ abusuakuo" sɛ wo ne
wo mpanimfoɔ a ɛwɔ w'abusua mu nni abɔfra biara wɔ ha ka wo ho a ne mfeɛ nnuru 21 a. Wo
yɛ "panin a wo nkoara wo nam" sɛ woara na woreserɛ a. Ɛwom sɛ wo wɔ ho kwan sɛ wo nya
atenaeɛ sɛ wo nni baabi foforɔ a ɛyɛ papa da a, Kuropɔn no hwehwɛ sɛ wo di nhyehyɛeɛ bi so
de hunu sɛ wofata. Y'akyerɛ saa nhyehyɛeɛ yi mu wɔ aseɛ ha.

Saa nsɛm yi kɔ ma mpanimfoɔ a W'aba Foforɔ. Saa nsɛm yi nkɔ mma mmusuakuo a W'aba
Foforɔ wɔ New York Kuropɔn mu a mmɔfra (mmɔfra wɔn nniii mfeɛ 21) anaa apemfoɔ. Saa
nsɛm yi nkɔ mma obi a ɔfiri ɔman foforɔ so (mpanimfoɔ ne mmusuakuo) a wɔbaa United States
ansa na Ɔbenem 15, 2022 reduru.

Ɛhene fa na mɛkɔ akɔserɛ atenaeɛ berɛ a ɛdi kan?

Sɛ wo yɛ obi a W'aba Foforɔ na wo hia atenaeɛ a, ɛsɛ sɛ wo kɔ Asoeɛ a Wɔn a w'aba foforɔ no
kɔ (Arrival Center) wɔ Roosevelt Hotel, 45 E 45th Street, New York, NY, 10017, a ɛtoa Grand
Central Station. Wɔbue Arrival Center no dɔnhwere 24 da mu no mu nyinaa, nna nsonn
nnawɔtwe no mu, na ɛbɛtumi aboa wo ama w'anya atenaeeɛ wɔ New York Kuropɔn no mu anaa
ɛwɔ baabi a wo ara ankasa wo pɛ.

Arrival Center no nso bɛtumi aboa wo berɛ a woreyɛ apɔmuden nsiakyibaa, ayarehwɛ mmoa,
woretwerɛ wo din de akɔ sukuu bi mu ne adwene mu apɔmuden dwumadie ahodoɔ. Ɛwɔ Arrival
Center hɔ no, wobɛhyehyɛ nkrataa bi de atwerɛ wo din. Sɛ wo mpɛ sɛ wobɛfiri New York
Kuropɔn no mu a, ɛneɛ, yɛbɛma wo mpa wɔ New York Kuropɔn no atenaeɛ ahodoɔ mu.

Sɛn na mɛkyerɛ sɛ mefata sɛ me nya atenaeɛ?

Odwumayɛni a ɔwɔ Arrival Center no bɛbisa wo nsɛm afa obi a wo nim no wɔ United States a
w'abusuafoɔ ka ho, nnafonom anaa nnipa bi a wobobɔɔ wɔn din wɔn atukɔtena nkrataa no so
no. Wɔn bɛbisa wo sɛ wobɛtumi ne saa nnipakuo no atena a. Sɛ wo ka sɛ wontumi ne
nnafonom, busuani anaa obi foforɔ a wo nim no ntena a, odwumayɛni no bɛbisa wo deɛ nti a wo



ntumi ne wɔn ntena. Wɔn bɛtumi afrɛ wɔn a wo nim wɔn no abisa sɛ wobetumi ne atena a. Wɔn
bɛbisa wo bio nso sɛ wo ara wobɛtumi atua ɛdan ka a. Ɛsɛ sɛ wo yi odwumayɛni no nsɛm ano
nokwarem na wobua nsɛmmisa ɛfa wo ho no nyinaa ano. Sɛ w'anyɛ saa, ɛbetumi aba sɛ wɔn
mma wo baabi ntena anaa wɔn bɛkasɛ wo mfata.

Deɛn na ɛsɛ sɛ me yɛ sɛ wɔka sɛ me mfata sɛ me nya atenaeɛ?

Sɛ wɔhunu sɛ wo mfata sɛ wo nya atenaeɛ a, ɛsɛ sɛ Kuropɔn no twerɛ krataa de bɔ wo nkaeɛ
(wɔ kasa a wo pɛ mu). Kuropɔn no bɛtumi aka sɛ wo mfata sɛ wo nya atenaeɛ berɛ a wobɛtumi
atena baabi foforɔ, berɛ a wobɛtumi atua wo dan ka anaa sɛ woammoa anni Kuropɔn no
nhyehyɛeɛ adesrɛ no so. Sɛ wɔka sɛ wo mfata, ɛkyerɛ sɛ Kuropɔn no mma wo baabi ntena.

Sɛ wonnye agyinasie a ɛkyerɛ sɛ womfata sɛ wo nya atenaeɛ no nto mu a, krataa no bɛkyerɛ
ɛkwan a wobɛfa so aserɛ sɛ panin bi nhwɛ w'asɛm no mu bio. Wobɛtumi aserɛ Kuropɔn no sɛ
wɔn nsane nhwɛ w'asɛm no mu bio sɛ ɛdan no ɛnka atenaeɛ no ho Kuropɔn no de ama wo no:
1) nni banbɔ papa; 2) mmoa wo (anaa w'abusuafoɔ) dɛmdie; anaa 3) onipa a ɔte saa dan no mu
(deɛ ɔtua dan ka anaa efiewura) no mma wo nna wɔ saa beaɛ hɔ a. Kuropɔn no bɛtumi abisa
wo sɛ fa adansedie nnoɔma bra na fa kyerɛ deɛ nti a saa dan no nni hɔ anaa ɛnyɛ papa.

Ɛsɛ sɛ Kuropɔn no ma wo ahyɛntuadeɛ sika a wo de bɛkɔ baabi a wɔn se kɔtena berɛ a anka
ɛsɛ sɛ wɔde wo kɔ atenaeɛ ahodoɔ no bi mu.

Sɛ me fata sɛ me nya atenaeɛ a, mɛtumi akyerɛ atenaeɛ korɔ a Kuropɔn no de me bɛkɔ
mu?

Daabi, Kuropɔn no mma ho kwan mma wo nkyerɛ atenaeɛ a wo pɛ. Nanso, sɛ atenaeɛ a
Kuropɔn no de wo kɔɔeɛ nyɛ papa mma wo anaa wo ntumi ntena hɔ enam wo dɛmdie nti a, ɛsɛ
sɛ wɔn pɛ foforɔ ma wo. Sɛ w'annye atenaeɛ a Kuropɔn no de ama wo no (na sɛ Kuropɔn no ka
sɛ ɛhɔ yɛ ma wo na ɛbɛboa wo dɛmdie no a), yɛmma wo baabi foforɔ biara. Sɛ wo po atenaeɛ a
no a, wo ara wobɛpɛ baabi a wobɛtena berɛ wo tena Kuropɔn no atenaeɛ nhyehyɛeɛ no mu bi.
Nanso, sɛ baabi a wɔde wo tooeɛ no mmoa wo dɛmdie no a, ɛsɛ sɛ Kuropɔn no ma wo atenaeɛ
foforɔ a ɛbɛboa wo dɛmdie no.

Sɛ worepɛ nsɛm pii fa dɛmdie atenaeɛ ho ne atenaeɛ a wɔde ma wɔn a wɔn yɛ gay, lɛsbeɛn,
wɔn a wɔne mmaa ne mmarima tumi da, deɛ w'asesa ne bɔbeasu anaa deɛ ɔtumi sesa ne
bɔbeasu a ("LGBTQ+"), mia ha

Mmerɛ tenten bɛn na mɛtumi atena atenaeɛ hɔ berɛ me yɛ panin a me nkoara na me nam
anaa panin abusuakuo M'aba Foforɔ?

Berɛ a edi kan a Kuropɔn no de wo bɛto atenaeɛ bi mu no, wo wɔ ho kwan sɛ wo tena hɔ nna
30. Sɛ wo yɛ babunu (wo nnii mfeɛ 23 a), w'annya koraa no, wobɛnya nna 60 de atena atenaeɛ
hɔ. Sɛ wo wɔ mpanimfoɔ abusuakuo mu na abusuafoɔ no nyinaa nnii mfeɛ 23 a, w'annya koraa
no, wobɛnya nna 60 de atena hɔ.

Mɛnya krataa a ɛbɛbɔ me nkaeɛ a ɛbɛkyerɛ me nna dodoɔ a mɛtumi atena atenaeɛ hɔ?

Aane. Berɛ a wobɛduru atenaeɛ a wɔde ama wo no, odwumayɛni no bɛma wo nna 30 nkaebɔ
(anaa nna 60 nkaebɔ sɛ wo nnii mfeɛ 23 a). Saa nkaebɔ yi ka sɛ nna dodoɔ a wo de bɛtena hɔ
no bɛba awieɛ wɔ nna 30 anaa 60 ntam gye sɛ wo srɛ bi ka ho na wo wɔ ho kwan. Panin a ɔno
nkoara nam ne panin abusukuo ka ne ho W'aba Foforɔ nyinaa bɛnya nna 30 (anaa nna 60)
nakebɔ sɛ wɔn te Humanitarian Emergency Response and Relief Center (“HERRC”) (Putupuru
Mmuaeɛ ne Mmoa Asoeɛ a ɔde boa Nnipa), respite center anaa Asoeɛ a Ɛhwɛ Wɔn a Wɔn Nni
Baabi Teɛ Nhyehyɛeɛ So [Department of Homeless Service(“DHS”)] atenaeɛ. Sɛ wo pɛ sɛ wo
hunu atenaeɛ ahodoɔ no ho nsɛm a, mia ha.

Annyɛ hwee no, ɛka nnawɔtwe ama wo nna 30 anaa nna 60 no aso a, wobɛnya krataa a
w'atwerɛ de rekyerɛkyerɛ wo kwan a wobɛfa so asrɛ nna no bi aka ho anaa ɛkwan a wobɛfa so
anya tekiti a wo de bɛfiri New York Kuropɔn no mu, sɛ wo pɛ sɛ wo yɛ saa a. Wɔfrɛ saa nkaebɔ
no, "Nkaebɔ a ɛrekyerɛ wo Akwan Afoforɔ Nhyehyɛeɛ" (Notice to Make Alternate
Arrangements).

Ɛdeɛn na ɛsɛ sɛ me yɛ berɛ a me nsa aka nna 30 anaa nna 60 nkaebɔ no?

Wɔ wo nna 30 anaa 60 no a wo de te hɔ no, ɛsɛ sɛ wo bɔ mmɔden ɔhare so de pɛ efie foforɔ a
wobɛkɔ mu. Wo ne panin a ɔhwɛ w'asɛm no (sɛ wo wɔ bi a) nni nkɔmɔ na pɛ mmoa fa dan pɛ ho
ne nnoɔma afoforɔ a ɛbetumi aboa wo ama w'atu afiri atenaeɛ hɔ. Ɛsɛ sɛ atenaeɛ hɔ dwumayɛni
no ma wo Nnoɔma Akyerɛdeɛ (ɛwɔ kasa a wo pɛ mu) a ɛbɛkyerɛkyerɛ nnoɔma ahodoɔ a ɛwɔ hɔ
mu na aboa wo ama w'atu afiri atenaeɛ hɔ. Wobɛtumi nso abisa atenaeɛ hɔ dwumayɛni anya
adwumakuo ahodoɔ a wɔnnyɛ adwuma mpɛ mfasoɔ din a wɔn boa obi a W'aba Foforɔ ne New
Yorkfoɔ afoforɔ ma wɔn pɛ dan.

Mɛtumi anya nna a ɛmu twe atena atenaeɛ hɔ asene nna 30 anaa nna 60?

Wobɛtumi afata sɛ wobɛnya nna a no bi aka ho berɛ a "wonya nnoɔma a ɛte wo haw no so."
Nnoɔma no bi bɛtumi ayɛ:

● W'anya baabi a wobɛtena, na wobɛtumi atu akɔ mu nna 30 ntam
● Wobɛfiri New York Kuropɔn no mu nna 30 ntam
● Wo wɔ asɛm bi wɔ kɔɔto a ɛsɛ wo kɔ anaa tukɔtena nhyehyɛeɛ bi wɔ nna 30 edi animu

no mu
● Wo ho retɔ firi ayaresa nhyehyɛeɛ dwumadie bi a w'ayɛ mu
● Wo wɔ yareɛ bi ano yɛ den a ɛsɛ sɛ wo kɔ ayaresabea kɔyɛ ho adwuma anaa ɛsɛ sɛ wo

ne dɔkota bi hyia ɛnam yareɛ ano yɛ den bi nti wɔ nna 30 ntam
● W'atu anamɔn na wo gu so retu anamɔn a ɛsɛ sɛ wo pɛ sɛ wo tu firi ataneɛ hɔ, nanso wo

nyaa baabi a wobɛtu akɔ

Sɛ worentumi nkyerɛ sɛ w'atu anamɔn anaa wo gu so retu anamɔn sɛ worepɛ baabi foforɔ atena
anaa atu afiri atenaeɛ hɔ a, ɛbɛtumi aba sɛ yɛmma wo akwanya mma wo ntena atenaeɛ ha
mmoro wo nna 30 anaa 60 a ɛdi kane no.

Sɛ wo nsa ka "Nkaebɔ a ɛrekyerɛ wo Akwan Afoforɔ Nhyehyɛeɛ" na wo pɛ sɛ wo tena ha ma no
boro wo nna no so a ɛsɛ sɛ wo kɔ St Brigid Reticketing Center (185 E 7th Street, New York, NY
10009). Wɔbue Reticketing Center no da biara ɛfiri anɔpa 8 kɔsi anwummerɛ 7. Ɛsɛ sɛ wo nsa
ka "Nkaebɔ a ɛrekyerɛ wo Akwan Afoforɔ Nhyehyɛeɛ" no firi Kuropɔn no hɔ anyɛ bi koraa no,
nnawɔtwe ansa na wo mmerɛ no aso wɔ atenaeɛ hɔ. Ɛmfa ho ne deɛ ɛbɛsie no, yɛsusu sɛ
ɛsɛ sɛ wo kɔ Reticketing Center hɔ nnawɔtwe ansa na wo nna 30 anaa 60 no aba awieɛ na
bisa nna no bi ka ho.

Sɛ wo duru Reticketing Center hɔ a, ka kyerɛ odwumayɛni no sɛ "worepɛ nna no bi aka ho."
Wɔn bɛtumi abisa wo adansedie nnoɔma a ɛkyerɛ sɛ "w'anya nnoɔma a ɛte wo haw no so." a
ɛsɛ sɛ wo de ma wɔn sɛ wo wɔ a. Odwumayɛni a ɔwɔ St. Bridget no bɛsi agyina sɛ wofata sɛ wo
nya nna nto mu a. Sɛ wo fata a, ɛsɛ sɛ ɔdwumayɛni no ma wo nkaebɔ foforɔ a ɛbɛkyerɛ wo nna
dodoɔ a wobɛtumi atena atenaeɛ hɔ aka ho. Sɛ wo mfata nso a, wobɛnya nkaebɔ wɔ kasa a wo
pɛ mu a deɛ nti a y'abɔ w'adesrɛ no aguo bɛwɔ mu. Emeeli nso bɛwɔ mu a wobɛtumi atwerɛ
krataa afa so de ama panin bi sɛ ɔnhwɛ agyina sie no mu mma wo. Sɛ wonni emeeli akaunto a,
anaa worentumi ntwerɛ krataa mfa emeeli so a, odwumayɛni a ɔwɔ Reticketing Center no bɛboa
ama w'abue akaunto no bi. (Sɛ wɔbɔ w'adesrɛ no to gu a, hwɛ fa a w'atwerɛ hɔ "Na sɛ wɔbɔ
m'adesrɛ no to gueɛ?" wɔ aseɛ ha na hunu nsɛm pii fa ho.)

Mprɛ dodoɔ biara nna so sɛ wobɛsrɛ nna ntomu, nanso, wobɛhia sɛ wobɛkyerɛ sɛ "wonya
nnoɔma a ɛte wo haw no so." aberɛ biara a wobɛsrɛ nna ntomu.

Sɛ wanserɛ nna no bi anka ho ansa na wo nna 30 (anaa 60) no aso a, anaa sɛ wɔbɔ w'adeserɛ
no gu a, wobɛhia sɛ wofiri w'atenaeɛ hɔ na wo kɔ St Brigid Reticketing Center (185 E 7th Street,
New York, NY 10009) sane kɔpɛ atenaeɛ foforɔ. Saa berɛ no, wobɛtumi nso abisa tekiti akɔ
baabi foforɔ wɔ United States anaa ɔman foforɔ so.

Mɛyɛ dɛn akyerɛ sɛ m'atu anamɔn nyinaa a mɛtumi ayɛ sɛ mɛtu afiri atenaeɛ hɔ?

Sɛ wo srɛ sɛ wɔnto wo nna a wo de te atenaeɛ hɔ no mu a, ɛsɛ sɛ wo kyerɛ odwumayɛni no sɛ
w'atu anɔman a ɛfata sɛ w'abɔ mɔden sɛ wobɛfiri atenaeɛ hɔ. Nnoɔma a ɛwɔ aseɛ ha yi yɛ
anamɔntuo nhwɛsoɔ ahodoɔ a wobɛtumi atu de ahwehwɛ adan foforɔ na w'atu afiri atenaeɛ hɔ:

Mmɔdenmmɔ / Adansedie

● Wo ne deɛ ɔhwɛ w'asɛm no so wɔ atenaeɛ ho no akɔ nhyiamu biara ɛsɛ sɛ wo kɔ
Twerɛ nna ne mmerɛ a mohyiaeɛ no nyinaa to hɔ.

● Bɔ mmɔden sɛ wo ne obi a ɔnim atukɔtena mmara ho nimdeɛ bɛhyia
Twerɛ mmerɛ ne nna a wo de frɛɛ no no to hɔ, deɛ wo ne no kasaaeɛ, ne deɛ ɔka kyerɛɛ
wo. Sɛ wo wɔ nhyiamudie bi a afei na ɛrebɛba so a, twerɛ berɛ ne da no to hɔ.

● Srɛ banbɔ, Animuaimu Banbɔ Diberɛ anaa atukɔtena ho adeɛ biara ɛbɛboa wo a
wo wɔ ho akwanya.
Twerɛ mmerɛ ne nna a wo de frɛɛ no no to hɔ, deɛ wo ne no kasaaeɛ, ne deɛ ɔka kyerɛɛ
wo. Sɛ wo wɔ nhyiamudie bi a afei na ɛrebɛba so a, twerɛ berɛ ne da no to hɔ. Sɛ



w'aserɛ atukɔtena ho adeɛ biara ɛbɛboa wo a, fa nkrataa no bi ka ho kyerɛ sɛ w'aserɛ
saa adeɛ no.

● Hwehwɛ Adwuma
Twerɛ mmeaeɛ ahodoɔ nyinaa a w'akɔpɛ adwuma ne anamɔn biara a w'atu sɛ wobɛnya
adwuma (sɛ wo ne nnamfonom akasa afa adwumasem ho ka ho). Twerɛ mmaeɛ a
w'akɔpɛ adwuma nyinaa din to hɔ.

● Retu Akɔtena Baabi Foforɔ Dwumadie
Sɛ Kuropɔn no ma wo akwanya sɛ twerɛ wo din ma dwumadie a wɔde "tu obi kɔtena
baabi foforɔ" wɔ Mantam no mu baabi anaa US a, twerɛ wo din ma dwumadie no. Na
kora krataa no.

● Wo ne wo nnamfonom nni nkitaho sɛ wobɛtena wɔn nkyɛn
Twerɛ berɛ a wo frɛɛ wɔn, nkra a wo tooeɛ faa fon so, emeeli a wotwerɛɛeɛ ne hyia a wo
hyiaa wo nnamfonom, abusua ne afoforɔ a wo ne wɔn dii nkɔmɔ sɛ worepɛ baabi atena
ho.

● Pɛ ID anaa Krataa a ɛkyerɛ sɛ wo nim kaa twi
Twerɛ mmɔden a wobɔɔeɛ nyinaa sɛ wobɛnya ID a wo mfonin wɔ so ne/anaa krataa a
ɛkyerɛ sɛ wo nim kaa twi to hɔ, a nhyehyɛeɛ a woyɛɛ maa nhyiamudie sɛ wo nsa bɛka
nyinaa ka ho.

● Pɛ Ɛtoɔ Toa ID [Individual Tax ID (“ITIN”)]
Twerɛ mɔden a wobɔɔeɛ a nkrataa a wo de kɔɔeɛ anaa adansedie nnoɔma a ɛkyerɛ sɛ
wo kɔɔ hɔ sɛ worekɔpɛ ITIN to hɔ. Wo hia ITIN de ayɛ adwuma san so de atua toɔ wɔ
United States.

● Sua Brɔfo kasa
Twerɛ berɛ biara wo suaa adeɛ anaa adeɛ biara a woreyɛ aboa wo ama w'asua Brɔfo.
Woresua Brɔfo no bɛtumi aboa wo ama w'anya adwuma anaa w'anya fie.

● Twerɛ Wo Din Pɛ Aban Mmoa
Twerɛ mmɔden biara a w'abɔ sɛ Woretwerɛ Wo Din Apɛ Aban Mmoa

● Adwuma Sua
Twerɛ wo din kɔ sua adwuma anaa kɔpɛ abɔdin krataa a ɛfa adwumayɛ ho (bi te sɛ
OSHA) Twerɛ nna ne mmerɛ a wo de kɔsuaa adeɛ no.

● Di atenaeɛ mmara no nyinaa so
Sɛ w'anni atenaeɛ no mmara no so a, worentumi nya mmerɛ pii wɔ atenaeɛ hɔ.

Ɛsɛ sɛ wo tu ananmɔn a ɛho hia ma wo pɛ a wobɛtumi ayɛ. Sɛ worentumi ntu anamɔn bi a, ɛsɛ
sɛ wo kyerɛkyerɛ mu kyerɛ atenaeɛ dwumayɛni no deɛ nti a wontumi ntu saa anamɔn no.

Nteho: Sɛdeɛ ɛbɛyɛ a wobɛkae wo mmɔdenmmɔ no, twa wo nkrataa a wobɛnya wɔ baabiara
wobɛkɔ berɛ a wɔrebɔ mmɔden sɛ wobɛfiri atenaeɛ hɔ no mfonin (yɛfrɛ wo sɛ bra bɛkyerɛ deɛ nti
a wobɛtumi ayɛ adwuma bi a, wo kɔ efie bu mu a, wo kɔ ID ofise bi a, ne deɛ ɛkeka ho). Boa sa
mfonin no ano wɔ adeɛ baako mu wɔ wo fon so na ne nyinaa nwɔ faako.

Sɛ m’adi dɛm a, mɛtumi anya nna ntomu wɔ m'atenaeɛ hɔ?

Sɛ wo anaa wo busuani bi wɔ dɛmdie bi anaa yareɛ ni na ɛbɛma no ayɛ den sɛ ɔbɛserɛ atena
atenaeɛ hɔ bio anaa ɔbɛsesa n'atenaeɛ no a, wobɛtumi anya nna ntomu. Saa ntomu no wɔfrɛ no
"atenaeɛ papa" (reasonable accomodation)." Sɛ dɛmdie no yɛ ɛda adi dada anaa obiara hunu
(te sɛ wo te akonwa a yɛpia mu) a, wonhia sɛ wo de dɛmdie adansedie ba. Sɛ dɛmdie no nna
adi anaa obiara nhunu a, ɛsɛ sɛ wo pɛ krataa firi yaresafoɔ hɔ (anaa onimdefoɔ bi a ɔwɔ nimdeɛ
fa wo dɛmdie no ho) a ɛkyerɛ deɛ nti a wo hia ntomu wɔ w'atenaeɛ hɔ seesei anaa deɛ nti a ɛsɛ
sɛ wɔyi firi mmara bi ase. Ɛnho nhia sɛ deɛ ɔretwerɛ krataa no yɛ dɔkota na mmom ɛbɛtumi ayɛ
obi ɔyaresafoɔ, obi a wɔhwɛ nipa anaa dwumayɛni bi a ɔte wo dɛmdie no ase. Sɛ ɔma wo
atenaeɛ papa no a, wobɛnya ntomu afa wo nna 30 (anaa 60) atenaeɛ no ho.

Hyɛ no nso: sɛ w'adi dem no nkoara nkyerɛ sɛ wobɛtumi anya nna ntomu; ɛsɛ sɛ krataa a ɛfiri
wo dɔkota no anaa ɔnimdefoɔ no hɔ no ɛkyerɛkyerɛ ayɔnkofa a ɛda wo dɛmdie no ne hia a wo
hia atenaeɛ papa anaa nna ntomu no.

Na sɛ wɔbɔ me nna ntomu adeserɛ no guɛ?

Sɛ wɔbɔ w'adeserɛ no gu a, wɔbɛtwerɛ wo krataa abɔ wo nkaeɛ (wɔ kasa a wo pɛ mu) a emeeli
nso bɛwɔ mu a wobɛtumi atwerɛ krataa afa so de ama panin bi sɛ ɔnhwɛ agyina sie no mu mma
wo. Sɛ wogyedi sɛ agyinasie no yɛ mfomsoɔ na wo srɛ sɛ wɔnhwɛ mu bio a, ɛsɛ sɛ panin no
hwɛ mu bio ntɛm so na ɔma wo hunu sɛ ɔhwɛɛ mu no nsesaeɛ bi aba mu. Sɛ wonni emeeli
akaunto a, anaa worentumi ntwerɛ krataa mfa emeeli so a, ɛsɛ sɛ odwumayɛni a ɔwɔ
Reticketing Center no boa wo ma wo bue akaunto no bi.

Sɛ w'anserɛ nna ntomu ansa na wo nna 30 anaa 60 no aso a, ɛsɛ sɛ wofiri atenaeɛ hɔ. Berɛ a
wobɛtumi agya wo nnoɔma wɔ atenaeɛ a wo wɔ seesei no ama no adi nna 10 no, yɛnnkamfo
mma wo sɛ yɛ saa. Wɔn a W'aba Foforɔ no mu bi ayi asotire afa wɔn nnoɔma a ayera-yera
anaa obi awia ho.

Sɛ wonni baabi foforɔ biara a wobɛkɔ anaa w'abɔ wo nna ntomu adesrɛ no agu a, wobɛtumi akɔ
drop-in center. Drop-in center yɛ baeɛ a wobɛtumi atena ɛdan no mu anadwo, nanso mpa nni hɔ
- nkonwa nkoara. Drop-in center no bɛwɔ adwareɛbea ne nnuane. Wɔbɛma wo akwanya afa
baabi a wobɛdware ɛwɔ beaɛ hɔ anaa Kuropɔn no fa foforɔ mu. Bisa odwumayɛni a ɔwɔ
Reticketing Center na ɔnkyerɛ wo baabi drop-in center bi wɔ. Sɛ ewiem nsakyeraeɛ sesa
mpofirim a, wobɛtumi ahyɛ dan mu wɔ Kuropɔn no atenaeɛ anaa drop-in center.

Nya Mmoa

Sɛ wo hia mmoa berɛ y'akasɛ wontumi nnya atenaeɛ mmoa, y'abɔ wo nna ntwemu adesrɛ agu
anaa wo hia atenaeɛ ɛnam wo dɛmdie nti a, wobɛtumi afrɛ The Legal Aid Society’s Homeless
Rights Project wɔ 212-298-3160.

Wobɛtumi ne Crisis Intervention Program adi nkitaho wɔ Coalition for the Homeless berɛ a
worefrɛ 1-888-358-2384 wɔ nna a wɔde yɛ adwuma mu ɛfiri anɔpa 9 kɔsi anwummerɛ 5.
Coalition for the Homeless dwumayɛni bɛtumi aboa wo wɔ fon so anaa obi aboa wo berɛ a
moayɛ nhyehyɛeɛ na moahyia nkoara.  Sɛ wopɛ sɛ mohyia, gye sɛ wo frɛ tetefon ahoma no so
ansa.



Kɔkɔbɔ

Legal Aid Society na yɛɛ nsɛm a ɛwɔ saa krataa yi mu sɛ ɔde reyɛ adesuadeɛ nkoara na ɛnyɛ
mmarakwan so afutuo. Saa nsɛm yi mfa twaka biara anaa sɛ wo nsa aka bi no nkyerɛ sɛ wo ne
wɔn wɔ nkitahodie wɔ mmara dwumadie mu sɛ adwadifoɔ. Ɛnsɛ sɛ wo gyina nsɛm yi so tu
anamɔn biara berɛ a wompɛ mmara kwan so afutuo bi.


